
ქ.ქუთაისის მუნიციპალიტეტის საკრებულოს წევრის მაია სიმონიძის ანგარიში2021-

2022 წლის განმავლობაში გაწეული საქმიანობის შესახებ. 

 

    2021 წლის ოქტომბიდან ვარ საკრებულოს წევრი და ჩართული ეკონომიკის, 

ქონების მართვისა და საქალაქო მეურნეობისა და საფინანსო-საბიუჯეტო 

კომისიების მუშაობაში. თვეში ორჯერ ხდება კომისიის სხდომების ჩატარება 

მიმდინარე და გეგმიური საკითხების განხილვა, სადაც როგორც კომისიის წევრი 

ვიღებ მონაწილეობას. გასული პერიოდის განმავლობაში ეკონომიკის, ქონების 

მართვისა და საქალაქო მეურნეობის კომისიის 15, ხოლო  საფინანსო-საბიუჯეტო 

კომისიის-9 სხდომა იქნა გამართული. გასული პერიოდის განმავლობაში 

მონაწილეობა მივიღე საკრებულოს 18 სხდომაში. 

    აქტიურად ჩართული ვარ მოქალალაქეებთან შეხვედრებში, რომელთა ძირითადი 

ნაწილი დაკავშირებულია სოციალურ და ჯანმრთელობის პრობლემებთან. 

    უშუალოდ ჩემი მონაწილეობით მოხდა ერთი მათგანის მოხუცებულთა 

თავშესაფარში გადაყვანა.რამოდენიმე მათგანს მიეცა განმარტება ჯანმრთელობის 

პრობლემების მოგვარებისთვის საჭირო პროცედურებზე და გაეწია დახმარება. ჩემი 

მხარდაჭერით მოხდა ნერვოლოგიური პრობლემების მქონე მოქალაქეებზე უფასო 

კონსულტაციის გაწევა ექიმ ნერვოლოგის მიერ.ჩართული ვარ ქალბატონებისთვის 

უფასო სკრინინგის მიღებაში. 1 წლის განმავლობაში ჩემი მონაწილეობით 80 

ქალბატონს ჩაუტარდა კვლევა. 

    მოქალაქეთა მომართვის საფუძველზე ჩემივე ინიციატივთ და მერის დახმარებით 

მოხდა ცალკეული საქალაქო ტრანსპორტის მიმართულებაში კორექტირებების 

შეტანა რამაც გადაწყვიტა მათი მოთხოვნის დაკმაყოფილება, კერძოდ 118 და 48 

ნომრის ავტობუსების მგზავრებისათვის. 

    მონაწილეობას ვღებულობ საკრებულოსთან არსებულ გენდერული საბჭოს 

საქმიანობაში. 

   ჩართული ვარ ჩვენი თანამოქალაქე ქალბატონების  დასაქმების საკითხში, კერძოდ 

ვხვდები მათ და ვთავაზობ ახალი პროფესიის ათვისებას, სახელმწიფო პროგრამაში 

ჩართვას, რომელიც საშუალებას იძლევა 3 თვის განმავლობაში შეისწავლონ 

პროფესია და თან აიღონ 200 ლარიანი სტიპენდია და შემდგომში დასაქმდნენ. 

   ამომრჩეველთან შეხვედრების დროს რეკომენდაციას ვუწევ, განსაკუთრებით 

ქალბატონებს, ჩაერთონ „აწარმოე საქართველოს“ პროექტში და გამოცდილებიდან 

გამომდინარე ვუწევ თეორიულ დახმარებას. 

   შეხვედრების დროს წამოჭრილ საკითხებს ვაგვარებ აღმასრულებელ 

ხელისუფლებასთან,კერძოს ჩემი ინიციატივით შეკეთდა სოხუმის ქუჩის ნაწილი. 



    ვმუშაობ, მერიასთან ერთად მშვიდობის ქუჩა #4-ში მდებარე სპორტულ დარბაზში 

შექმნილ მძიმე მდგომარეობის გამოსასწორებლად რაც დაკავშირებულია შენობის 

ქვემოთ არსებული წყლის პრობლემების მოგვარებაზე. 

  ქ.ქუთაისში რამოდენიმე წელია შეიქმნა ქალთა რაგბის კლუბი,რომელსაც 

ხელმძღვანელობას და დახმარებას ვუწევ. მიმდინარე წელს გავაფორმე  

მემორანდუმი ქ.ქუთაისის მუნიციპალიტეტის მერიასთან და თანადაფინანსებით 

მერიის მიერ გამოყოფილი იქნა 5000 ლარი, საიდანაც ძირითადი ნაწილი 

გახარჯული იქნა ახალი ფორმების შესაძენად.პარალელურად ფინანსდება 

შეჯიბრებებზე გუნდის მონაწილეობის მიღება. 

   ვაგრძელებ მოსახლეობასთან შეხვედრებს მათი პრობლემების მოგვარების 

კუთხით. 

ქ.ქუთაისის მუნიციპალიტეტის საკრებულოს წევრი 


